
Агенцијата за заштита на правото на слободен пристап до информациите од јавен карактер согласно член 124  став 2 и член 109 став 4 и 5 од Законот за општата управна постапка („Службен весник на Република Македонија“ бр. 124/2015), а врз основа на член 27 и член 34 став (1) од Законот за слободен пристап до информации од јавен карактер („Службен весник на Република Северна Македонија“ бр. 101/2019) и Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр. 60/20), постапувајќи по Жалбата изјавена од З.Ѓ. од Битола, поднесена против Решението на Општина Битола, по предметот Барање за пристап до информации од јавен карактер, на 06.09.2025 година, го донесе следното 

Р Е Ш Е Н И Е 

1. За оглассување на ништовност на Решение бр.08-401 од 02.09.2025 година со кое  Жалбата, Се отфрла како ненавремена.
2. Жалбата изјавена од З.Ѓ. од Битола, поднесена против Решението на Општина Битола бр.11-120/7  од 04.08.2025 година, заведена во Агенцијата со бр.08-401 на 26.08.2025 година, по предметот Барање за пристап до информации од јавен карактер, СЕ ОДБИВА како неоснована.
3. Решението на Имателот на информации бр.11-120/7  од 04.08.2025 година СЕ ПОТВРДУВА. 
4. Ова решение влегува во сила со денот на неговото донесување.  


О Б Р А З Л О Ж Е Н И Е 

[bookmark: _Hlk192153511]З.Ѓ. од Битола, на 13.06.2025 година поднел Барање за пристап до информации од јавен карактер до Општина Битола, со кое побарал по е- маил да му се достави електронски запис од следните информации:
	„1. Сите акти и дејствија преземени од градоначалникот а кои се директно или индиректно поврзани со немилинот настан на каснување на дете од страна на улично куче и подоцнежната вонредна акција за заловување на бездомни кучиња;
	2. Сите информации и документи за вонредниот состанок за справување со уличните кучиња во Битола, вклучувајќи но не ограничувајќи се на информации и документи за тоа кој раководеше со овој вонреден состанок, кој го свика, улогата на градоначалникот во истиот, документација за неговата иницијатива до СВР Битола за зголемени контроли на критичните точки, записник од овој состанок и целокупната поврзана документација“.
Постапувајќи по наведеното Барање, Општина Битола донела Решение бр. 11-120/4 од 02.07.2025 година, со кое истото се уважува. 
Незадоволен од добиеното Решение од Општина Битола, Барателот на информации достави Жалба до Агенцијата, заведена во архивата со бр.08-401 на 18.07.2025 година.
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, донесе Решение бр.08-401 од 29.07.2025 година, со кое Жалбата ја уважи, оспореното Решение на Имателот на информации бр. 11-120/4 од 02.07.2025 година го поништи и предметот го врати на повторно постапување пред првостепениот орган, со укажување како да постапи. 
Имателот на информации на 08.08.2025 година, со допис преку електронска пошта ја извести Агенцијата дека „...Ве известувам дека по Решението бр.08-401 од 29.07.2025 година е постапено...“. Во прилог на дописот го достави Решението бр.11-120/7 од 04.08.2025 година со кое се уважува Барањето за пристап до информации од јавен карактер и сите списи во врска со предметот.
Незадоволен од наведеното Решение, Барателот на информации на 26.08.2025 година, поднесе Жалба до Агенцијата, заведена во архивата на Агенцијата под бр.08-401. Во Жалбата меѓу другото е наведено: „.....Го обжалувам решението на Општина Битола бр.11-120/7 од 04.08.2025 година примено од моја страна на електронска пошта на 08.08.2025 година бидејќи повторно не ги добив бараните информации од јавен карактер...“.
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, донесе Решение бр.08-401 од 03.09.2025 година, со кое Жалбата ја отфрли како ненавремена. 
Барателот на информации, на 04.09.2025 година до Агенцијата по електронски пат ја извести Агенцијата дека „...Морам да ви укажам дека рокот за поднесување на мојата жалба е апсолутно запазен бидејќи одговорот на имателот на информации ...кај мене е пристигнато на 08.08.2025 година....Вие тврдите дека мојот поднесок жалба против тоа решение пристигнал на емаил на Агенцијата на 26.08.2025 година што можеби точно но од моја страна е пустен на 22.08.2025 година...“.
Агенцијата изврши увид во електронската пошта и утврди дека настанал технички проблем во функционирањето на системот. При увидот беше констатирано дека електронската порака односно Жалбата на Барателот на информации е доставена на 22.08.2025 година во 22:47 минути (петок), а во архивата на Агенцијата заведена на 26.08.2025 година. 
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, ја разгледа Жалбата изјавена од Барателот на информацијата, истата ја одби како неоснована, Решението на Имателот на информации го потврди, поради следното: 
По разгледувањето на Барањето, Жалбата и Решението на Имателот на информации, Агенцијата констатира дека во конкрениот случај, Имателот на информации по Барањето за пристап до информации од јавен карактер постапил правилно и согласно одредбите на Законот за слободен пристап до информации од јавен карактер, со тоа што согласно член 20 од истиот Закон донел Решение со кое му доставува соодветен одговор.
Агенцијата му укажува на Барателот на информации дека согласно член 3 став 1 алинеја 2 од Законот за слободен пристап до информации од јавен карактер е утврдено: „информација од јавен карактер е информација во која било форма што ја создал или со која располага имателот на информацијата согласно со неговите надлежности“, што значи дека во конкретниот случај, Имателот на информации не е должен да создава нова информација за да го задоволи Барателот на информации во однос на неговото Барање.
Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.
Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.
                                                                                       

                                                                                Заменик директор/Zëvendës drejtor     
	                 Blerim Iseni

